
Byggðasafn Hafnarfjarðar – viðhaldsþörf 

Í þessari stuttu skýrslu er skautað hratt yfir ástand fasteigna Byggðasafns Hafnarfjarðar og reynt 
að varpa ljósi á þá miklu viðhaldsþörf sem þessi gömlu hús hafa. Ekki er Góðtemplarahúsið inni í 
þessari samantekt þar sem það er nýuppgert en þó er rétt að benda á að suðurgafl þess húss er 
enn ókláraður þar sem hann var einungis lagaður utanfrá en ennþá á eftir að klára það verk að 
innanverðu til að koma í veg fyrir fúa og fúkka sem þar er. 

 

Sívertsens-húsið 

Ástand Sívertsens-hússins, elsta húss Hafnarfjarðar, er orðið mjög bagalegt. Til hefur staðið að 
bera á þakið í fjögur ár en enn hefur það ekki verið gert og er farið að sjá töluvert á því. Ljóst er 
að það mun láta undan og skemmast ef ekkert verður að gert. Gluggar á suðurhlið eru farnir að 
láta á sjá og á bakhlið hússins er mikill fúi í viðbyggingu auk þess sem tvær hurðar á 
neyðarútgangi á bakhlið hafa ekki enn verið málaðar. Innandyra er farið að sjá verulega á gluggum 
og lofti í stofum sunnanvert í húsinu, gólf hafa ekki verið pússuð eða borðið á þau í áratugi. 
Eldhúsinnrétting er brotin og hluti loftklæðningar á efri hæð er dottinn niður. 

Pakkhúsið 

Pakkhúsið er í mjög slæmu ástandi. Þegar það var málað árið 2007 var tekin sú ákvörðun að gera 
ekki við það heldur mála einungis yfir fúnar spýtur og ónýta glugga. Stór hluti glugga er mjög illa 
farinn auk þess sem fótstykkið og hluti klæðningar er svo illa fúinn að auðvelt er að stinga lyklum 
inn í hana. Steinskífur á báðum göflum eru farnar að detta af auk þess sem þakið lekur sem veldur 
skemmdum innandyra.  

Siggubær 

Ástand Siggubæjar er orðið mjög dapurt. Málning er flögnuð af á stórum svæðum á þaki hússins 
og á það einnig við um glugga þess. Þá er skorsteinninn brotinn sem veldur því að vatn lekur inn 
með honum og skemmir betrekk og klæðningar innanhúss. Auk þessa er veggurinn við 
Hellisgötuna illa sprunginn og ef til vill að hruni kominn. 

Bungalowið 

Bungalowið er nýuppgert en þeirri vinnu lauk vorið 2008. Engu að síður er kominn tími á 
lítilsháttar viðhald sem einna helst lýtur að málningarvinnu á handriði, hurð, grindverki og 
gluggum en innanhúss er einn gluggi mjög illa farinn sökum leka. 

Beggubúð 

Ástand Beggubúðar er mjög gott og þar er ekki knýjandi þörf á viðhaldi en þó er málning aðeins 
farin að flagna af gluggum. 

 

 


